











Ten einde te bepaal of Suid-Afrika betalingsbalans-
tekorte of -oorskotte het en ook om ander punte ten
opsigte van die werking en prosedure van hierdie beleid
aan te toon, sluit ek 'n memorandum n wat hierdie
besondere sake toelig.

Dit sal op prys gestel word Iindien die Fonds, in die
lig van hierdie beleidsoogmerke, in staat sal wees om
te besluit dat hy goud van Suid-Alfrika onder die om-
standighede hierbo uiteengesit sal koop. Ek sou verwag
dat die Fonds die posisie te enige tyd, indien daar 'n
wesenlike verandering in omstandighede sou voorkom,
en in elk geval na vyf jaar, in heroorweging sou wou
neem,

Die Suid-Airikaanse owerhede sal in samewerking
met die Besturende Direkteur konsultasieprosedures
met betrekking tot die valuta wat van die Fonds met
goud gekoop sal word, uitwerk,

Ek hoop dat die Fonds met hierdie aangekondigde
beleid, die uitvoering waarvan na my menirg tot die
stabiliteit van die internasionale monetére stelsel sal
bydra, en my voorstel sal saamstem, ‘n Afskrif van hier-
die brief is gestuur aan die Sekretaris van die Tesourie
van die Verenigde State.

Die uwe,

get. N. Diederichs
Minister van Finansies
Republiek van Suid-Afrika.

Die Besturende Direkteur,
Internasionale Monetére Fonds.

Punte aangaande werking en prosedure

A.Vir huidige doeleindes sal betalingsbalanstekorte en
-oorskotte gelyk wees aan die verandering gedurende
die rekeningkundige periode in die totaal van Suid-
Afrika se offisiéle goud- en buitelandse valutareser-
wes, die netto |.M.F.-posisie en veranderings in die
besit aan S.T.R.. en enige buitelandse bates wat deur
ander Suid-Afrikaanse bankinstellings en amptelike
instellings ingevolge ruilooreenkomste met die
Reserwebank gehou word., Daar word aangeneem
dat veranderings in die goudbesit buite die monetére
reserwes en in die monetére banke se posisies wat
nie deur die ruilooreenkomste met die Reserwebank
gedek word nie, normaalweg nie beduidend is nie,
Indien dit te enige tyd beduidend sou word, sal ver-
dere oorweging aan die insluiting daarvan in die
berekenings geskenk word. S.T.R.-toekernings sal
nie beskou word om 'n vermindering van ‘n tekort of
‘n vermeerdering van ‘n oorskot, soos hierbo gedefi-
nieer te bewerkstellig nie. Suid-Afrika voorsien nie
buitengewone of nie-tradisionele buitelandse lenings
of ander spesiale transaksies wat die komponente in
hierdie paragraal uiteengesit, sal beinvioed nie.

B. Die toevoeging van nuutontginde goud tot die Suid-
Afrikaanse reserwes kragtens paragraaf 2 (a) sal
plaasvind wanneer daar 'n oorskot vir 'n rekening-
kundige periode i1s. Dit word in die vooruitsig gestel
dat alle nuwe goudproduksie, min binnelandse ver-
bruik, gedurende die rekeningkundige periode as 'n
kredietpos in die betalingsbalans behandel sal word
en dat dit inderdaad op 'n lopende basis verkoop sal
word kragtens paragraaf 1 (a) en paragraaf 2 (a) om
die totale omvang van betalingsbehoeftes te bevredig,
behalwe vir verkope beskikbaar kragtens paragraal
3. afgesien van die Fondstransaksie wat in Mei 1968
aanhangig gemaak is.

C.Verkope van goud deur Suid-Afrika aan monetére
owerhede kragtens paragraaf 1 (a) mag vir enige dag
wanneer beide die Londense vasstellingspryse op 36
dollar per fyn ons of minder te staan kom, plaasvind
tot 'n bedrag ongeveer gelyk aan een-vyfde van week-
likse verkope uit nuwe produksie wat vir betalings-
balansbehoeftes bemark moet word.

D. Onderhewiqg aan paragraaf 2 (a):

1. Sou verkope aan die monetére owerhede kragtens
paragraaf 1 (b) plus verkope van S.T.R.'s en trekkings
op die |.M F. deur Suid-Afrika, die tekort gedefinieer
in paragraaf A van hierdie memorandum oorskry sal
sodanige oorskot afgetrek word van die bedrag wat
toelaatbaar is vir die eerste daaropvolgende rekening-
kundige periode waarin 'n tekort weer ondervind
waord,

2. Sou verkope aan die monetére owerhede kragtens
paragraaf 1 (b), plus verkope van S.T.R.'s en trekkings
op die |.M.F.., minder wees as die bedrag wat toe-
laatbaar is vir ‘'n rekeningkundige periode waarin
Suid-Afrika beoog om sy hele tekort op hierdie wyse
te finansier, sal die tekort by die bedrag wat toelaat-
baar s vir die daaropvolgende rekeningkundige
periode, getel word.

3. Daar word verwag dat enige verskille ingevalge 1
en 2 hierbo minimaal sal wees.

4. Sou verkope aan die monetére owerhede kragtens
paragraaf 1 (b), plus verkope van S.T.R.’s en trekkings
op die |.M.F, minder wees as die bedrag toelaat-
baar vir 'n rekeningkundige periode waarin Suid-
Afrika nie beoog om sy totale tekort op hierdie wyse
te finansier nie maar verkies om meer op die vrye
mark te verkoop as wat hy kragtens paragraaf 2 (a)
onderneem om te doen sal geen aansuiwering vir
enige daaropvolgende rekeningkundige periode
gemaak word nie,

E. Wanneer die prysmaatstaf in werking is, sal verkope
van goud aan die |.M.F. aan die totale tekort, indien
enige, gedurende die rekeningkundige periode toe-
gewys word. Die balans van sodanige verkope, in-
dien enige, sal toegewys word aan nuutontginde
goud tot die omvang van die goudproduksie gedu-
rende die rekeningkundige periode,

